
Republika e Kosovës
Republika Kosova-Republic of Kosovo

Qeveria –Vlada-Government

Ministria e Bujqësisë, Pylltarisë Dhe Zhvillimit Rural

Ministarstvo Poljoprivrede, Sumarstva i Ruralnog Razvoja

Ministry of Agriculture, Forestry and Rural Development

Në mbështetje të nenit 93 pika (4) të Kushtetutës së Republikës së Kosovës, nenin 1.3 pika (d) të Rregullores së UNMIK-ut nr. 2001/19 të datës 13 shtator 2001 mbi Degën e Ekzekutivit të Institucioneve të Përkohshme të Vetëqeverisjes në Kosovë dhe në nenin 8, paragrafi 8.1, 8.2 dhe 8.5 të Ligjit për Veterinarinë Nr.2004/21 të datës 30.07.2004, Ministri i Ministrisë së Bujqësisë, Pylltarisë dhe Zhvillimit Rural,

 Nxjerr sa vijon:

UDHËZIM ADMINISTRATIV NR. 29/2008      

Për parandalimin, kontrollin, luftimin dhe eradikimin e sëmundjes së 

Babeziozës -Piroplazmozës tek gjedhet, delet, dhitë  dhe qentë

Neni 1

Qëllimi

Me qëllim të ruajtjes së shëndetit publik dhe shëndetit të kafshëve, me këtë udhëzim administrativ, përcaktohen masat veterinare të cilat autoriteti kompetent do t’i ndërmarr për parandalimin, kontrollin, luftimin dhe eradikimin e sëmundjes së Babeziozës ose Piroplazmozës te gjedhet, delet, dhitë dhe qentë. 

Neni 2
Përkufizimet
Për kuptimin e këtij udhëzimi administrativ, termat e përdorur kanë këtë domethënie:

 “Babezioza ose Piroplazmoza”- nënkupton sëmundjen parazitare që transmetohet nga rriqërat, e cila shfaqet tek kafshët dhe shkaktohet nga parazitët e gjakut të familja  Babesiae, lloji Babesia spp;  

"Pronar - mbajtës"- nënkupton personin  fizik apo juridik, i cili  ka pronësinë mbi  kafshë, apo është i autorizuar që të mbajë apo përkujdeset për kafshë të caktuar;

“Autoritet kompetent”- nënkupton Agjencionin e Veterinarisë dhe Ushqimit të Kosovës;
“Subjekti Veterinar i Licencuar”- nënkupton praktikën veterinare private, të licencuar nga Autoriteti kompetent për kryerjen e aktiviteteve publike veterinare;
“Testi ELISA”- nënkupton metodën për diagnostikimin e sëmundjës së Babeziozës;
“Testi i trupave Fluoreshcente (IF )” -  nënkupton metodën për diagnostikimin e sëmundjes së  Babeziozës.
“Strisho e gjakut” – nënkupton metodën për diagnostikimin e sëmundjes së Babeziozës.
Neni 3

E sëmurë nga Babezioza, konsiderohet kafsha në të cilën me anën e 
kontrollës parazitologjike gjindet paraziti apo me kontrollen  serologjike me testin ELISA dhe testin e trupave Fluoreshcente -IF vërtetohet prania e antitrupave në gjakun e kafshës së invaduar.  

Neni 4

Obligimet e Autoritetit Kompetent

1. Në rast të dyshimit apo konfirmimit zyrtar për sëmundjen e Babeziozës, Autoriteti kompetent ndermerr këto veprime:
1.1. verifikon gjendjen faktike në teren përmes subjekteve veterinare të licencuara duke grumbulluar informatat për gjendjen epizootike në atë regjion dhe mostrave të marura nga kafshët e dyshuara;
1.2. pas verifikimit të gjendjes dhe rezultateve laboratorike e vlerëson dhe analizon  rrezikun;

1.3. rekomandon subjektet veterinare të licencuara për mjekimin e kafshëve të invaduara.
Neni 5
Obligimet e subjekteve veterinare të licencuara
 1. Subjektet veterinare të licencuara janë të obliguara që:


1.1. t’a informojnë Autoritetin kompetent për rastet e dyshimit ose shfaqjes së sëmundjes së Babeziozës;

1.2. të marin mostrat në kafshët e dyshuara –invaduara dhe të njejtat t’i dërgojnë       në Laboratorin e Veterinarisë dhe të Ushqimit të Autoritetit kompetent duke i  respektuar procedurat e përcaktuara me dispozitat e Udhëzimit Administrativ Nr.  

21/2008 për Përcaktimin e procedurave për pranimin e mostrave për analiza,  dt.31.03.2008

1.3. në rastet kur Autoriteti kompetent bënë konfirmimin  e prezencës së  sëmundjes së Babeziozës- Piroplazmozës e ndalon lëshimin e certfikatës    shëndetësore për kafshën e invaduar.
Neni 6
Obligimet e  pronarit - mbajtësit
1. Pronari - mbajtësi i kafshës është i obliguar që:
1.1 të veprojë sipas udhëzimeve dhe urdhërave të subjektit veterinar të     licencuar  apo të Autoritetit kompetent;

1.2. në rast të dyshimit në sëmundje të mos e lëvizë kafshën nga prona dhe të mos e tjetersojë atë.
Neni 7

Zbatimi  
1. Për zbatimin e këtij udhëzimi administrativ, Kryeshefi Ekzekutiv i Autoritetit kompetent mund të nxjerr vendime të posaçme.

2. Moszbatimi i këtij udhëzimi administrativ, sankcionohet sipas nenit 45 të Ligjit për Veterinarinë dhe legjislacionit në fuqi.

Neni 8
Hyrja në fuqi

Ky udhëzim adminstrativ hyn ne fuqi ditën e nënshkrimit.

Prishtinë, 22.10.2008

                                                                      Ministri i Ministrisë  së Bujqësisë, Pylltarisë      

                                                                                      dhe Zhvillimit Rural 






                          _________________






                          Prof. Dr. Idriz Vehapi

